
ABSTRAK

Kajian ini membincangkan berkaitan makna-makna maf’ul dalam Al-Quran dari dua
surah iaitu Al-Furqan dan As-Syn’ara’ berdasarkan kajian analisis deskriptif. Masalah
kajian telah dikenalpasti antaranya pelajar dan pembaca Al-Quran mungkin sukar
membezakan diantara setiap maf’ul tersebut. Disamping mengetahui makna dan
implikasinya, penyelidikan ini bertujuan untuk memudahkan perkara ini dengan
menjelaskan makna dan juga implikasinya. Penyelidik telah mengemukakan beberapa
persoalan antaranya ; Apakah kaedah bagi setiap jenis maf’ul? Apakah makna bagi
kelima-lima maf’ul tersebut? Apakah pendapat ulama’ dalam menjelaskan makna
bagi setiap maf’ul? Tujuan kajian ini dijalanlan adalah untuk mengetahui pelbagai
jenis maf’ul, disamping mengesan makna-makna yang ada pada setiap maful di
dalam surah Ai-Furgan dan As-Syu’ra’, serta mengetahui makna-makna yang
digunakan. Dalam kajian ini, penyelidik menggunakan pendekatan sintaksis deskriptif
dalam menggambarkan makna dan implikasinya yang disebut di dalam surah Al-
Furgan dan As-Syu’ra’. Penyelidik juga menggunakan pendekatan analisis dalam
menganalisis beberapa contoh dari lima maf’ul yang disebutkan di dalam dua surah
tersebut bagi mengetahui makna-makna yang ada padanya. Diharap agar kajian ini
dapat menyumbang kepada bidang ilmu dan pengetahuan, terutama dalam kajian teks
Al-Quran bagi mengetahui rahsia disebalik makna, kaedah dan hukum-hukumnya.
Hasil kajian mendapati bahawa maf’ulum bih merupakan maf’ul yang paling banyak
disebut di dalam dua surah tersebut, diikuti mafulum fih, kemudian maful mutlak,
maf’ul ma’ah dan akhir sekali maf’ul li-ajlih. Penyelidik mendapati bahawa kesemua
maf®ul mempunyai makna yang menunjukkan perbuatan itu dilakukan keatasnya serta
menta’kidkan perbuatan tersebut dan menerangkan jenisnya. Ia juga menunjukkan
sebab berlakunya perbuatan samada dari segi tempat atau masa berlakunya perbuatan
tersebut. Penyelidik mengesyorkan agar setiap orang yang mempelajari tatabahasa
arab perlulah mendalami makna-makna bagi setiap maf’ul terutama di dalam teks Al-
Quran. Penyelidik juga mengesyorkan agar guru bahasa arab juga mengetahui makna-
makna bagi setiap maf°ul yang disebutkan di dalam Al-Quran dan digunakan dalam
pengajaran dan pembelajaran mereka.

